ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2024 թվականի հոկտեմբերի 23-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ՀԲՄԱՊՁԲ-2024/81
Առողջապահության նախարարության կողմից պետության կարիքների համար արյան ճառագայթային սարքի ձեռք բերման նպատակով կազմակերպված ՀՀ ԱՆ ՀԲՄԱՊՁԲ-2024/81 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 22.10.2024թ. ստացված հարցադրումները և դրանց վերաբերյալ 24.10.2024թ. տրամադրված պարզաբանումները`

 Հարցադրում N 1
« Հարգելի գործընկեր,

Ցանկանում ենք նշել, որ արյան ճառագայթման սարքի տեխնիկական բնութագրերի՝ օրենքով նախատեսված մրցակցության ապահովման և խտրականության բացառման պահանջները չեն պահպանվել, մասնավորապես՝ պահանջված տեխնիկական բնութագրերին համապատասխանում է միայն մեկ արտադրողի, այն է՝ Gilardoni ընկերության RADGIL2 մոդելի սարքը։ 

Եթե Ձեր համոզմամբ կան այլ արտադրողներ՝ որոնց արտադրանքի տեխնիկական բնութագրերը համապատասխանում են մրցույթի բնութագրերին, խնդրում ենք նշել, թե դրանք որ արտադրողներն են։

Նաև ավելացնենք, որ շուկայում առկա Gamma-Service Medical (Eckert and Ziegler) ընկերության X-BEAM մոդելը (https://www.gamma-medical.info/en/products/blood-irradiation) նույնպես հանդիսանում է Gilardoni ընկերության արտադրանքը, նույն RADGIL2 մոդելն է, որի մասին տեղեկատվությունը կարող եք գտնել Gamma-Service Medical ընկերության կայքում։ Նաև ներկայացնում ենք X-BEAM մոդելի բրոշյուրի հղումը՝

https://www.gamma-medical.info/fileadmin/user_upload/Bilder/Dateien/GSM_X-BEAM_Brochure_EN_Rev2_0923.pdf

Վերանշյալ փաստաթղթում հստակ նշված է, որ Gamma-Service Medical ընկերությունը հանդիսանում է վաճառող, իսկ արտադրողը Gilardoni ընկերությունն է։ Նույնիսկ արտաքնապես հնարավոր չէ գտնել որևէ տարբերության վերոնշյալ սարքերի միջև։

Շուկայում նման սարքավորումներ արտադրող մի քանի ընկերություններ են առկա, ուստի շուկան խիստ սահմանափակ է և անհրաժեշտ է կատարել լրացուցիչ ուսումնասիրություն, մրցույթի տեխնիկական բնութագրերը ներկայացնել այնպես, որ դրանք համապատասխանեն մեկից ավելի արտադրողների, ինչպես նաև բավարարեն գնորդի պահանջները։

Միայն մրցակցության ապահովման պայմաններում հնարավոր կլինի մրցույթին առաջարկել այլ արտադրողների սարքավորումները՝ հնարավորություն տալով գնորդին ձեռք բերել շուկայի առաջատար արտադրողների սարքերը։

Ամփոփելով՝ ցանկանում ենք ստանալ Ձեր պարզաբանումները վերոնշյալ հարցադրումների վերաբերյալ, և հույս հայտնում, որ կկատարեք համապատասխան փոփոխություններ մրցույթի տեխնիկական բնութագրերում։

Հարգանքներով»
Պարզաբանում N 1 

«Հարգելի գործընկեր,

Տեխնիկական բնութագիրը կազմելիս հաշվի է առնվել այն հանգամանքը, որ Radgil 2 և X-Beam մոդելները պատկանում են տարբեր արտադրողների՝ Gilardoni և Eckert & Ziegler։ Սակայն մանրամասն ուսումնասիրելով Ձեր կողմից ներկայացված հիմնավոր փաստարկները՝ հանձնաժողովի որոշմամբ սարքի տեխնիկական բնութագրում կկատարվի համապատասխան փոփոխությունները։
Հարգանքով»
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ԱՆ ՀԲՄԱՊՁԲ-2024/81 ծածկագրով գնահատող հանձնաժողովի քարտուղար Արմինե Գալուստյանին:
Հեռախոս՝   (060) 80-80-03/1702    Էլեկոտրանային փոստ՝ armine.galustyan@moh.am 

ՀՀ ԱՆ ՀԲՄԱՊՁԲ-2024/81 ծածկագրով գնման ընթացակարգի գնահատող հանձնաժողովը

